
Mannagongd fyri starvssetan og starvsloysn av vísindastarvsfólki 
Samtykt á setursráðsfun di  17.6.99 
 
Førleiki 
Vísindaligur førleiki sæst av egnari gransking og av granskingarráðlegging og –leiðslu.  
  
Pedagogiskur førleiki umfatar førleika at leggja undirvísing til rættis, at útinna undirvísing og at meta um 
universitetsundirvísing og universitetsnám. Pedagogiski førleikin skal vera skjalprógvaður soleiðis at 
eisini dygdin kann verða mett. 
  
Fyri at verða professari skal umsøkjarin hava 
·        væl skjalprógvaðan vísindaligan førleika á høgum stigi 
·        góðan pedagogiskan førleika 
  
Fyri at verða lektari skal umsøkjarin hava 
·        vísindaligan førleika 
·        pedagogiskan førleika 
  
Fyri at verða adjunktur skal umsøkjarin hava 
·        gávur at arbeiða vísindaliga 
·        pedagogiskan førleika 
  
Umsøkjarar verða mettir í mun til tey førleikakrøv, sum eru til starvið. Harafturat telja við umsitingarligir og 
aðrir førleikar, sum hava týdning fyri starvsøkið og teir arbeiðssetningar, sum hoyra til tað, og sum 
Fróðskaparsetrið ásetur. 
Týdning hava somuleiðis førleikin at menna og leiða virksemi og starvsfólk á setrinum, gávurnar at 
samstarva við samfelagið annars og at upplýsa um gransking og menningararbeiði. 
Tá ið størv verða sett á Fróðskaparsetrinum skal setanin hava fyrilit fyri galdandi lóg, reglugerðum og 
sáttmálum, almennum starvsfólkapolitikki og ásetanum um javnstøðu. 
  
Starvsinnihald 
Áðrenn starv verður lýst leyst ger megindeildarráðið av hvat vísindaliga starvsøkið er hjá starvinum og 
upplýsir hvørjir førleikar eru kravdir. Megindeildarráðið ásetur somuleiðis, hvussu stórur dentur skal 
leggjast á ymsu førleikakrøvini, og niðurstøðan skal endurgevast í starvslýsingini. Í hesum sambandi 
skulu starvsskipanarreglurnar á Fróðskaparsetrinum virðast.  
Professara, lektara og adjunkti kann ikki verða álagt annað vísindaligt starvsøki uttan so at hann sjálvur 
ynskir tað. 
  
Lýsing 
Lýsingin av starvinum skal siga frá 

·        vísindaliga starvsøkinum hjá starvinum 
·        førleikakrøvunum 
·        metingargrundarlagnum 
·        høvuðsarbeiðssetningunum 
·        krøvum til umsókn, tal av innsendum bókum, greinum o.t. 
·        um javnstøðuásetingar o.t. koma upp á tal 
·        lønarviðurskiftum 
·        at fleiri upplýsingar eru at fáa á Fróðskaparsetrinum 
·        umsóknarfreist 
·        postadressu, telduadressu, telefon- og faksnummar 
  




